Къэралыгъо зэфэхьысыжь ушэтын (ГИА) - 2017

Вариант – 4

Ушэтыныр зэрэбгъэцэк1эщтым фэгъэхьыгъэ пэублэ гущы1.
Къэралыгъо ушэтыныр едзыгъуит1оу зэхэт, гъэцэк1эн 16 хахьэ.
Ушэтын 1офш1эным адыгабзэмк1э сыхьатищ къыреты (такъикъ 180).
Апэрэ едзыгъор зы гъэцэк1эн, ар узэдэ1угъэ текстыр къэптхыщт. 
Текстым щэ уедэ1у.
А 1офш1эныр тхьэпэ къабзэм теотхэ.
Ят1онэрэ едзыгъом текстэу узаджэрэм 1оф дэпш1эщт. Ар гъэцэк1эн пш1ык1утф (15) мэхъу (2-16).
Апэрэедзыгъор

	Текстым едэ1у ык1и апэрэ гъэцэк1эныр шъхьафэу бланкэу №2-м тетх.
Апэ номерыр тхы, ет1анэ изложение тхы.



  1  Текстым едэ1у, изложениер къэтх. Къэптхыщтыр узэдэ1угъэ текстым гущы1эу хэтым и 70% (гущы1эу 140-м) къыщык1э хъущтэп.
Зыщымыгъэгъупш, текстым мэхьанэ шъхьа1эр къыхэгъэщзэ къэтх.
Изложениер къабзэу, къыбгуры1онэу (зэхэпш1ык1ынэу) къэтх.

Ят1онэрэ едзыгъор

	Ят1онэрэ едзыгъом текстэу узаджэрэм 1оф дэпш1эщт. Ар гъэцэк1эн пш1ык1утф (15) мэхъу (2-16). Текстым едж ык1и 1офш1энхэу 2-16-хэр  гъэцак1э. Я 2-рэ гъэцэк1эным щегъэжьагъэу я 16-рэм нэс я1эщт (атефэрэ) джэуапхэр [ахэрномерых  (пчъагъэх) е гущы1эх (гущы1эзэгъусэх)]; ахэр джэуапым ич1ып1э итхэх.



Ч1ыгу 1эш1у.
(1) Мы тич1ыгужъэу, тызыфаер зытетш1ыхьэу, у1эгъэ к1ыжьыгъэм фэдэу хъуатэхэр зык1ышъо 1онт1э-щант1эу рык1охэрэр, мы тич1ыгужъэу, лэжьэк1о пк1энт1эпсым рагъэшъок1зэ л1эш1эгъу миныбэ къэзыгъэш1агъэр, мы тич1ыгужъэу, пчъагъэрэ агъэстыгъэу, афэмыгъэстыгъэр, мы тич1ыгужъэу, къинышхомэ такъыпхырихызэ, непэ тыкъэзгъэсыгъэр - ч1ыгу 1эш1у.
(2) Сэри ощ сыфэдэу сык1алэу, илъэс т1ок1 нахь сымыныбжьэу, тикъуаджи тигубгъуи сямыгупшысэу, тыдэ сык1оми уни псэуп1и сфэхъун къысш1ош1эу сыхэтыгъ. (3) Ау сегупшысэн фаеу ч1ып1э сифагъэти, к1элагъэм иш емылычэу сызтесыр къызэтезгъэуцуи, сапэк1и саужк1и сыплъагъ. 
(4) Ар зэрэхъугъэр мары. (5) Илъэс заулэк1э узэк1э1эбэжьмэ, мэзэ зыщыпл1нахь сымылэжьагъэу къуаджэр къэсыбгынэнышъ, сшъхьэ чыжьа1оу 1усхыжьынэу сшъхьэ къихьагъ. (6) Къалэм сык1онышъ 1офш1ап1э къыщызгъотынэу исхъухьагъ. (7) Ащ фэдизэу бэри сылъыхъуагъэп, автомастерскоим слесарэу саштагъ. (8) Общежитием сырагъэсынэу къыса1уагъ. 
(9) Джащыгъум хьак1эщэу «Интурист» зыфи1орэм дэжь хэгъэгу чыжьэ горэм къик1ыгъэ адыгэ к1алэу Аминэ нэ1уасэ къыщысфэхъугъ, къызэрэсэплъэу сыкъиш1агъ, «уадыгэн фае, о к1алэр» ы1уагъ. 
(10) - Сыадыг,- ес1уагъ к1элэ псыгъо ц1ык1ум,- узгъэгумэк1рэ щы1эмэ къыса1у. 
(11) –Тхьауегъэпсэу уадыгэмэ! – к1алэр, дунаир фэмыхъужьэу, къэгуш1уагъ, 1апл1 къысищэк1ыгъ. (12) Чэщ-зымафэ хъугъэ мыщ тыкъызысыгъэр, адыгэ горэм сы1ук1эмэ сш1оигъу.
(13) Сэри сыадыг, чыжьэу сыкъек1ы. (14) Тлъэпкъык1э К1эныкъохэр къыта1ох, Мэщыкъое къуаджэм тыщыщ, тятэжъхэр бэ ш1агъэу Кавказым ик1ыжьыгъагъэх. 
(15) – Сэ Мэщыкъуае сыщыщ, шъыпкъэ, К1эныкъо лъэпкъ дэсыжьэп, ау укъак1омэ тикъуаджэ къэплъэгъун, къеблагъ!
(16) К1алэм илъэс т1ок1рэ блырэ ыныбжь, джыри къыщагъэп. (17) Ятэ илъэс пчъагъэм нэчыхьэ уасэу фызэ1уигъэк1агъэмк1э ижърэ хэкум къэк1онэу тыриубытагъ. (18) Ащ фэдэу к1алэр Кавказ къэк1онэу гу зэриш1ыгъэр ятэ игопагъ.
(19) - «Ч1ыгу т1эк1у къысфэмыхьэу укъэмык1ожь, к1ал»,- ы1озэ тятэ сыкъыдигъэк1ыгъ.
(20) - «Сыдэу адэ тхьэр еуагъа мы ч1ыгоу тэ тызфаем фэдизэу дгъотырэм щыщ такъырым фал1эрэм!»- сыгук1э с1уагъэ.
(21)-Ч1ыгур тихъои, зыдапщэ хъущтымэ узфаем фэдиз къыоттын тлъэк1ыщт. (22) Шъо шъуич1ыгу сыдэу щыт? 
(23) - Тэ тич1ыгу – пшахъо, мыжъо,- ы1уагъ к1алэм.
(24) «Тич1ыгу гъэбэжъулэ тек1ыжьыхи, мыжъом тет1ысхьагъэх». (25) Зэгорэм тич1ыгу ш1агъо  къэзыбгыни, егъэзыгъэу мыжъом к1уи тет1ысхьагъэхэм джа ч1ып1эм сыгу ягъугъ. (26) Лъэсыр лъэсэу, цукум исыр исэу хы 1ушъом рек1ок1рэ адыгэ ежьэжьыгъэхэр сынэгу къык1этэджагъэх. (27) Нэпсык1э яч1ыгужъ къэзгъэшъок1и ежьэжьыгъэхэр, хьалыгъу такъыр къарагъэлъэгъумэ пщыл1ынхэу мак1ох, гъыбзэр аусэу апсэ хэ1ажьхэзэ мак1ох, мак1ох. 
(28) Шъхьангъупчъэм к1алэм ышъхьэ къык1эрихрэп, къуаджи, мэзи, губгъуи ылъэгъурэр ш1огъэш1эгъонэу зеплъыхьэ. (29) Зыкъысфигъази, къыси1уагъ: 
-Тятэжъхэр лъэшэу хэукъуагъэх. (30) Мыщ фэдэ хэку убгынэ хъуна?
(31) -Мары, тичылэ тыкъэсыгъ, - ес1уагъ.
(32) Ти Мэщыкъуае къалэ пш1ош1ын, электричествэм зэпегъэнэфы. (33) К1алэр чылэм дэплъагъ, ет1анэ гъогум тек1и жъуагъэм хэхьагъ. (34) Хэ1аби, жъогъэ бзыгъэм ет1э такъыр къыхихыгъэу, ы1эгу илъ. (35) Умыш1эмэ хьалыгъу фэдэу, ешхы. 
(36) -Сыд пш1эрэр?! – сэ згъэш1эгъуагъэ. - (37) Ч1ыгур ашха?! 
(38) Къысэдэ1угъэп. (39) Егъаш1эм фэл1агъэу, ау ымыгъотыщтыгъэм фэдэу ышхыгъ. (40) Къыси1уагъ: -Ч1ыгу 1эш1у, сикъош, ар! 
(41) Джа ч1ып1эм щегъэжьагъэу, сигъаш1эм къысэмыхъул1агъэу тич1ыгу сегупшысэу сыублагъэ. (42) Ч1ыгур - щы1эныгъэм ыпсэ 1эш1у, ар техыри ц1ыфым и1эр зэк1э тепхыгъ. (43) Мо хэгъэгу чыжьэ къик1ыгъэ к1алэм ятэжъи, янэ-ятэхэми ч1ыгу ямы1эу мыжъом тесхэзэ къинэу ащэчрэр елъэгъу. (44) Мы тич1ыгу бэрчэт икъэбар къафэс1отагъ, ежьхэми гугъу афэхъужьыгъ, мыр алъэгъужьыным игугъэк1э ахэр щы1эх.
(45) Джащыгъум сэри с1уагъэ: укъызщыхъугъэ ч1ып1эу, уик1элэгъур зыщык1уагъэм ущыпсэуным  нахь насып хъужьрэп.
(46) Мы тич1ыгу, сшынахьык1, тэ тэш1эжьы нахь, боу ч1ыгу 1эш1у, боу ч1ыгу тхъагъу!!


(1эшъынэ Хьазрэт)

Сыд фэдэ гущы1эухыгъэр ара упч1эу «Ч1ыгум и1эш1угъэ» героим къызщыгуры1уагъэр къызщигъэлъагъорэр. Ащ иномер къэтх.
1. Къыси1уагъ: - Ч1ыгу 1эш1у, сикъош, ар!
2. Джа ч1ып1эм щегъэжьагъэу,  сигъаш1эм къысэмыхъул1агъэу тич1ыгу сегупшысэу сыублагъэ.
3. Ч1ыгур - щы1эныгъэм ыпсэ 1эш1у, ар техыри  - ц1ыфым и1эр зэк1э тепхыгъ.

Апэрэ (1) гущы1эухыгъэм хэт гущы1эу «зык1ышъо» зыфи1орэм мэкъэ пчъагъэу, тамыгъэ пчъагъэу хэтыр къэгъэнаф.

[bookmark: _GoBack]Я (32, 33, 34, 35) гущы1эухыгъэхэм ащыщэу зэгъэпшэн оборот зыхэтыр къэгъэнаф, иномер къэтх.

	5


Я (2)-рэ гущы1эухыгъэм зыер къэзгъэлъэгъорэ приставкэр зыхэт гущы1эхэр къыхэтхык1.

Я (6)-рэ гущы1эухыгъэм хэт гущы1э зэхэлъыр къыхэгъэщ, къэтх.

Я (13)-рэ гущы1эухыгъэм хэт гущы1эу «чыжьэ» зыфи1орэм синоним къыфэгъот, къэтх.

Я (12)-рэ гущы1эухыгъэм къэзгъэлъэгъорэ ц1эпапк1эу хэтыр къыхэгъэщ, 
къэтх.

Ящэнэрэ  (3) гущы1эухыгъэм причастиеу къыхэфагъэр къыхэгъэщ, къыхэтхык1.

Я (33)-рэ гущы1эухыгъэм ухыгъэ глаголэу хэтхэр къыхэтхык1.

Я (24) гущы1эухыгъэм хэт гущы1эзэгъусэу «мыжъом тет1ысхьагъэх» зыфи1орэм хэт гущы1эхэм зэпхык1эу я1эр зыфэдэр къэтх.

Я (43) – рэ гущы1эухыгъэм играмматикэ лъапсэ къыхэтхык1.

Я (44, 45, 46)-рэ гущы1эухыгъэхэм  фэгъэзагъэ зыхэт гущы1эухыгъэм иномер къэтх.

Я (28, 29, 30)-рэ гущы1эухыгъэхэм ащыщэу член зэлъэпкъэгъухэр зыхэт
гущы1эухыгъэм иномер къэтх.

Я (12, 13, 14) –рэ гущы1эухыгъэхэм ащыщэу гущы1эухыгъэ зэхэлъым иномер къэтх.

Я (43, 44)–рэ гущы1эухыгъэхэм ащыщэузэпх зыхэмыт гущы1эухыгъэ зэхэлъыр къахэгъуат, ащ иномер къэтх.

Тэрэзэу къытхыгъэ джэуап пэпчъ ят1онэрэ гъэцэк1энымк1э к1элэеджак1ом зы балл къехьы. Мытэрэзэу къытхыгъэмэ е къымытхыгъэмэ зи къыхьырэп (0).

Джэуапхэр:
  2  - 2
  3    - м-6, т-8
  4    -35
  5     -  тикъуаджи, тигубгъуи
  6     -  1офш1ап1э
  7    -  1удзыгъ
  8    -  мыщ
  9    - сызтесыр
10  -  дэплъагъ, хэхьагъ
11    -  гъэ1орыш1эн
 12   - к1алэм елъэгъу
 13   -   46
 14   -  28
 15   -  14

16    -  4 
